
GOUVÈNÈ CUOMO ANONSE $7.2 MILYON POU PWOJÈ SIPÓ LOJMAN  

 

Lojman pou ede fanmi ak veteran ki sanzabri yo  

 

 

Gouvènè Andrew M. Cuomo jodia te anonse $7.2 milyon dola nan finansman pou pwojè sipò lojman nan 

Bronx ak Buffalo. Pwojè sa yo pral bay yon total 80 inite lojman sipèvize pou moun ak fanmi sanzabri yo, 

sa ki gen ladan veteran ak benefisyè Medicaid ki gen gwo bezwen, avèk finansman grasa Pwogram Biwo 

Asistans Tanporè Dezabite ak Lojman pou Sanzabri yo. 

 

Nan Bronx lan, Sant etid siperyè pou sante mantal te atribye $5.5 milyon e, nan Buffalo, HELP 

Development Corporation te atribye $1.7 milyon dola. 

 

“Ogmante opsyon lojman a bon mache nan New York se yon gwo priyorite pou administrasyon nou an, e 

jodia nap pran yon etap enpòtan pou ede kèk nan rezidan ki pi vilnerab nou yo,” Gouvènè Cuomo te 

deklare. “Mwen fyè dèske nap fè pwojè sa yo ale delavan ak vin pi reyèl pou asire ke tout Nouyòkè yo 

gen yon kote ki ansekirite, desan, ak pi bon mache pou yo rele lakay yo.” 

 

Sant detid siperyè pou pwojè sante mantal mande pou yon nouvo kontriksyon, bilding 100 inite avèk 

sipò lojman a bon mache, ke yo konnen tankou rezidans Marion Avenue. Li pral gen ladan 50 inite pou 

selibatè sanzabri yo kap viv avèk maladi mantal grav ki se itilizatè Medicaid a pri elve ak i15 nite de 

chanm akouche kap sèvi kwonikman a fanmi sanzabri yo, kote chèf kay la chimikman adikte oswa soufri 

de yon maladi mantal grav. Depans total pwojè a se $46 milyon dola. 

 

$5.5 milyon dola Eta a pou sant lan gen ladan plis pase $4.2 milyon nan ekip restriktirasyon Medicaid Eta 

e preske $1.3 milyon dola nan pwogram asistans ak lojman sanzabri. Ekip restriktirasyon Medicaid la te 

atribye $10 milyon pou Biwo Asistans Tanporè Dezabilite pou pwojè devopman lojman spesyalman ki 

vize moun ki sanzabri yo ki se egalman itilizatè Medicaid a pri elve.  

 

Pwojè HELP Development Corporation pral renove yon bilding vid epi konstwi yon bilding akote ki pral 

gen ladan 47 inite sipò ak lojman a bon mache. Kenz nan inite yo pral rezève pou veteran selibatè 

sanzabri yo ak veteran avèk fanmi yo. Pri total pwojè a se $12 milyon, avèk $1.7 milyon ki soti nan 

Pwogram Asistans ak Lojman Sanzabri Eta. 

 

“Eta New York, grasa HHAP, te rete alavangad finansman devlopman sipò lojman pou yon varyete 

popilasyon ki gen bezwen spesyal,” te deklare Komisyonè OTDA Kristin M. Proud. “Pwojè sa yo pral ede 

moun ak fanmi yo jwenn yon chemen pou soti nan sanzabri ak povrete, pèmèt yo atenn pi wo nivo 

endepandans posib.” 

 

Depi kòmansman pwogram nan, pwogram Asistans ak Lojman sanzabri te ede nan devlopman lojman 

pou fanmi yo, adolesan yo, moun ki nan pwosesis gerizon, viktim vyolans domestik, moun ki gen maladi 

mantal, moun k ap viv avèk VIH/SIDA, moun ki fèk sòti nan prizon ak veteran yo. 

 

Pwogram asistans ak Lojman sanzabri egalman esansyèl nan mobilize lòt resous piblik ak prive, sa ki 

souvan afekte an kolaborasyon avèk lòt ajans eta yo pou kreye pwojè lojman miks ki pi dirab ak pi 

entegre. 

